
Azərbaycan ötən illər ərzində 
UNESCAP-ın əksər üzv ölkələri ilə 
yüksək səviyyəli siyasi münasibətlərin 
yaradılmasına nail olub. Bu baxımdan 
nəqliyyat, informasiya və kommunikasiya 
texnologiyaları, ticarət, enerji, investisiya 
və innovasiya, ətraf mühit, sosial inkişaf, 

statistika, fəlakətlərin azaldılması və s. 
kimi sahələrdə regionda respublikamızın 
maraqlarının  müdafiəsi üçün UNESCAP 
mühüm əhəmiyyətə malik  platformadır. 
Azərbaycanın aidiyyəti təşkilatları bu quru-
mun   işçi qrupları və komitələrinin işində 
mütəmadi olaraq iştirak edir.  

Prezident İlham Əliyev aprelin 26-da 
BMT-nin Asiya və Sakit okean üçün İqtisadi 
və Sosial Komissiyasının “Asiya və Sakit 
okean hövzəsində regional əməkdaşlıq 
vasitəsilə böhranlardan sonra daha güclü 
inkişafın təmin olunması” mövzusuna həsr 
edilən 77-ci sessiyasında videoformatda 
çıxış edərək,  Azərbaycanın Asiya və Sakit 
okean hövzəsi ölkələri ilə münasibətlərə 
böyük əhəmiyyət verdiyini diqqətə çatdırıb. 
Dövlətimizin başçısı daha sonra COVID-19 
pandemiyasının dünya ölkələrini yeni ça-
ğırışlarla üz-üzə qoyduğunu,   Azərbaycan 
hökumətinin ilk günlərdən pandemiya ilə 
mübarizə istiqamətində zəruri addımlar 
atdığını bildirib: “Koronavirusun iqtisadiy-
yata təsirinin azaldılması, özəl sektorun 
dəstəklənməsi, makroiqtisadi və maliyyə 
dayanıqlığının təmin olunması məqsədilə 
geniş sosial-iqtisadi paket təqdim edilmiş-
dir. Biz yanvar ayından etibarən vaksi-
nasiyaya başlamışıq. Bu günədək 1,4 
milyon vaksin istifadə olunmuşdur ki, bu da 

əhalimizin 14 faizini təşkil edir”. 
Prezident İlham Əliyev nitqində yalnız 

milli səviyyədə həyata keçirilən səylərin 
dünyada pandemiyanın aradan qaldırıl-
ması üçün kifayət etmədiyini xatırladaraq, 
Azərbaycanın pandemiyaya qarşı qlobal 
fəaliyyətin səfərbər edilməsi səylərinin 

önündə getdiyini diqqətə çatdırıb. 
Ölkə rəhbəri çıxışında Azərbaycanın 

Qoşulmama Hərəkatının sədri qismində 
2020-ci ilin may ayında Qoşulmama 
Hərəkatının koronavirusla mübarizəyə həsr 
edilən Zirvə toplantısının təşəbbüskarı 
olduğunu və onu uğurla reallaşdırdığını, 
eyni zamanda, respublikamızın təşəbbüsü 
ilə ötən ilin dekabr ayında BMT Baş As-
sambleyasının dövlət və hökumət başçıları 
səviyyəsində xüsusi sessiyasının keçirildi-
yini xatırladıb.  

Prezident İlham Əliyevin BMT-nin Asiya 
və Sakit okean hövzəsi üçün İqtisadi və 
Sosial Komissiyasının 77-ci sessiyasın-
dakı çıxışında “vaksin millətçiliyi” ilə bağlı 
söylədiyi fikirlər də Azərbaycanın qlobal 
miqyaslı bir problemin aradan qaldırılma-
sında beynəlxalq ədalətə sadiqliyini və 
beynəlxalq həmrəyliyə nail olmaq səylərini 
nümayiş etdirib. Dövlətimizin başçısı 
deyib: “Vaksinlərin inkişaf etmiş və inkişaf 
etməkdə olan ölkələr arasında ədalətsiz 
bölgüsü bizi dərindən narahat edir. Dün-
yada mövcud vaksinlərin 53 faizi 30-dan 
çox zəngin dövlət tərəfindən sifariş edilib. 
Azərbaycan həm Qoşulmama Hərəkatının 
sədri kimi, həm də milli səviyyədə dünyada 
vaksinlərin ədalətli bölgüsü və vaksinlərin 
inkişaf etməkdə olan və ən az inkişaf 

etmiş ölkələr üçün əlçatanlığının təmin 
edilməsi istiqamətində mübarizəsini davam 
etdirəcəkdir”.

Dövlətimizin başçısı sessiyada bir 
müddət bundan əvvəl BMT-nin İnsan 
Hüquqları Şurasının ölkələrin vaksinlərə 
bərabər çıxışı ilə bağlı  Azərbaycan 
tərəfindən Qoşulmama Hərəkatı adından 
irəli sürülən qətnaməni yekdilliklə qəbul et-
diyini, respublikamızın ən az inkişaf etmiş 
30-dan artıq ölkəyə humanitar və maliyyə 
yardımı göstərdiyini də diqqətə çatdırıb. 

Prezident İlham Əliyev sessiyada 
bölgəmizdə və Azərbaycanda yaşanan 
vəziyyətə də toxunub, son 30 ildə Cənubi 
Qafqazda cərəyan edən hadisələrin 
təhlilini diqqətə çatdırıb. Ölkə rəhbəri  

Azərbaycanın işğal altındakı torpaqlarını 
azad etməklə BMT Təhlükəsizlik Şurasının 
qətnamələrini öz gücünə yerinə yetirdiyi  
barədə də ətraflı danışıb. Dövlətimizin 
başçısı deyib: “1993-cü ildə BMT 
Təhlükəsizlik Şurası Ermənistan silahlı 
qüvvələrinin Azərbaycanın işğal edilmiş 
ərazilərindən tam, dərhal və qeyd-şərtsiz 
çıxarılmasını tələb edən 4 qətnamə qəbul 
etmişdir. Lakin həmin qətnamələr heç vaxt 
Ermənistan tərəfindən icra edilməmişdir. 
Mən ikili standartlara yol verilməməsi üçün 
tərəfdaş ölkələri BMT Təhlükəsizlik Şura-
sının qətnamələrinin icra mexanizmlərinin 
təklif edilməsi və hazırlanması səylərinə 
qoşulmağa dəvət edirəm. Biz Təhlükəsizlik 
Şurasının bəzi qətnamələrinin bir 
neçə gün ərzində icra edildiyinin şahi-
di olmuşuq. Azərbaycana gəldikdə isə 
həmin qətnamələr 27 il ərzində yerinə 
yetirilməmiş qaldı. Təhlükəsizlik Şurasının 
qətnamələrinin tələblərinə Ermənistanın 
əməl edəcəyinə dair heç bir ümid yox idi. 
Bütün bu illər ərzində Ermənistana qarşı 
heç bir təzyiq olmamış və sanksiyalar 
tətbiq edilməmişdir”.

Beynəlxalq aləmin işğalçı ölkəyə 
məhz belə bir münasibətinin nəticəsi idi 
ki, Ermənistan  30 ilə yaxın bir müddətdə 
daim təxribatçı fəaliyyət göstərib. Nikol 

Paşinyan Ermənistanın baş naziri 
seçiləndən sonra isə bu hal özünü daha 
qabarıq büruzə verib. Belə ki, o, 2018-ci 
ilin mayın 9-da  həyat yoldaşı ilə birlikdə 
Azərbaycanın işğal edilmiş Dağlıq Qara-
bağ bölgəsinə səfərə gələrək, Xankəndidə 
Azərbaycanın Şuşa şəhərinin işğal günü 
ilə bağlı keçirilən tədbirdə iştirak edib. 
Eyni zamanda, “düşmənin qarşısının 
alınması” mexanizminin təkmilləşdirilməsi 
məsələsinin müzakirəsini aparıb. 

Nikol Paşinyanın dəfələrlə işğal olunan 
Azərbaycan ərazilərinə gələrək,  qanunsuz 
rejim “rəsmiləri” ilə hərbi məsləhətləşmələr  
aparması, oğlunu özünün dediyi kimi, bir 
jest olaraq daha çox erməninin orduya cəlb 
edilməsi məqsədilə Azərbaycanın işğal al-
tındakı ərazilərdə yerləşdirilən Ermənistan 
silahlı qüvvələrinin bölmələrində hərbi 
xidmətə göndərməsi, ayrı-ayrı vaxtlarda 
“Artsax Ermənistandır, nöqtə” kimi təcavüz 
xarakterli  şüarlar  səsləndirməsi də onun 
nasizm siyasətinə sadiqliyindən xəbər 
verirdi. 

Bu cür vəziyyət çox davam edə 
bilməzdi. Ona görə də ötən il sentyab-
rın 27-də Ermənistan Azərbaycanın 
Silahlı Qüvvələrini və dinc sakinlərini 
ağır artilleriya atəşinə tutaraq ölkəmizə 
qarşı irimiqyaslı hərbi hücuma başladı. 

Azərbaycan isə öz vətəndaşlarını qoru-
maq üçün əks-hücum əməliyyatı keçirmək 
məcburiyyətində qaldı,  döyüşlərdə parlaq 
qələbə qazanaraq, BMT Təhlükəsizlik 
Şurasının qətnamələrini və beynəlxalq 
hüququn norma və prinsiplərini reallaşdır-
dı, tarixi ədaləti və ərazi bütövlüyünü bərpa 
etdi.

Dövlətimizin başçısının sözügedən 
sessiyada bildirdiyi kimi, 44 günlük Vətən 
müharibəsi zamanı Ermənistan silahlı 
qüvvələri tamamilə darmadağın olundu: 
“Ermənistan 2020-ci il noyabrın 10-da ka-
pitulyasiya aktını imzalamağa məcbur edil-
mişdir. Beləliklə, Ermənistan–Azərbaycan 
münaqişəsi sona çatmışdır. Münaqişə 
tarixdə qalmışdır.

İşğal dövründə Azərbaycanın bütün 
şəhər və kəndləri yerlə-yeksan edilmişdir. 
Xarici mütəxəssislər Ağdam şəhərini “Qaf-
qazın Xirosiması” adlandırırlar. Ermənistan 
qəsdən mədəni və dini abidələrimizi 
vandalizmə məruz qoymuş, təhqir və qarət 
etmişdir. 60-dan artıq məscid Ermənistan 
tərəfindən dağıdılmışdır. Məscidlər inək və 
donuzların saxlanılması yerlərinə çevril-
mişdir”.

Prezident İlham Əliyev sessiyada 
hazırda qarşıda işğaldan azad olunan 
ərazilərdə tamamilə dağıdılmış şəhər və 

kəndlərin, bütün mədəni və dini abidələrin 
bərpası kimi nəhəng vəzifə dayandığı-
nı, yenidənqurma prosesi çərçivəsində 
“ağıllı şəhər”, “ağıllı kənd” və “yaşıl enerji” 
konsepsiyalarından istifadə olunacağını 
diqqətə çatdırıb. 

Ölkə rəhbərinin  sessiyada yeni real-
lıqdan hamının faydalanması imkanlarını 
bəyan etməsi və sessiya iştirakçılarını 
irimiqyaslı yenidənqurma işlərində iştiraka 
və “Zəngəzur nəqliyyat dəhlizi” layihəsinin 
potensialını nəzərdən keçirməyə çağır-
ması isə artıq bu bölgədə münaqişənin 
sona çatdığını göstərir: “Azərbaycan 
regionda dayanıqlı sülh və təhlükəsizliyi 
təmin etmək arzusundadır. Azərbaycan 
Şərq–Qərb, Şimal–Cənub, Şimal–Qərb 
nəqliyyat dəhlizləri kimi regional bağlantı 
layihələrinin icrasına mühüm töhfə vermiş-
dir. Hazırda biz Azərbaycan ərazisindən 
Asiyanı Avropa ilə birləşdirən Şərq–Qərb 
dəhlizinin tərkib hissəsi olacaq “Zəngəzur 
nəqliyyat dəhlizi” üzərində çalışırıq. Bu 
dəhliz Azərbaycana Avrasiyanın nəqliyyat 
və logistika mərkəzi kimi mövqeyini 
gücləndirməyə imkan verəcək…”.

V.BAYRAMOV,  
“Xalq qəzeti”

Azərbaycan Asiya və Sakit  
okean hövzəsi ölkələri ilə 
münasibətlərə böyük əhəmiyyət verir

P rezident İlham Əliyevin BMT-nin Asiya və Sakit Okean hövzəsi 
üçün İqtisadi və Sosial Komissiyasının 77-ci sessiyasındakı 
çıxışı Azərbaycan reallıqlarının və perspektivlərinin beynəlxalq 

auditoriyaya çatdırılması baxımından mühüm önəm daşıyır. Bu barədə 
danışmazdan əvvəl xatırladaq ki, respublikamız 1992-ci il iyulun  
31-dən bu beynəlxalq qurumun (UNESCAP) üzvüdür. 

Prezident İlham Əliyev: 2003-cü ildə hakimiyyətə gələrək söz 
vermişdim ki, ərazi bütövlüyünü qoruyacağam və bu sözə əməl etdim

“2003-cü ildə Azadlıq mey-
danında AXC–Müsavat cütlüyü-
nün tör-töküntüləri hərbi çevriliş 
etmək istəmişdilər, alınmadı, 
xalq dəstəkləmədi. 2005-ci ildə 
Azərbaycanda “narıncı inqilab” 
təşkil etmək istəmişdilər. Artıq 
başlarına narıncı bantlar bağlamış-
dılar. Narıncı çadırlar gətirilmişdi. 
Nə idi məqsəd? Məqsəd satqınları 
hakimiyyətə gətirmək, onların əli 
ilə Qarabağı ermənilərə vermək və 
Azərbaycana rəhbərlik etmək. Mən 
bunu qoymurdum. Ona görə bəzi 
xarici paytaxtlarda qərar verildi ki, 
İlham Əliyevi devirməliyik. O vaxt 
da “narıncı inqilab” dəbi var idi. 
Orada-burada inqilablar baş ve-
rirdi. Bu inqilabların axırı nə oldu, 
indi hər kəs görür. Ölkələr bərbad 
vəziyyətdədir, böhrandan çıxa 
bilmirlər, artıq 15–17 ildir böhran 
hökm sürür. O ölkələrin böhrandan 
çıxma ehtimalı çox aşağıdır. Yenə 
də xalq arxamda durdu. Yenə də 
xalq müstəqil siyasəti dəstəklədi”.

Prezident, həmçinin qeyd 
edib ki, bütün təzyiqlərə, bütün 
cəhdlərə baxmayaraq, Qarabağ 
məsələsində güzəştə getmədi, 
ölkəmizin ərazi bütövlüyü heç vaxt 
danışıqlar mövzusu olmadı, olma-
yacaq və həyat da bunu təsdiqlədi.

Bu məqamda xatırlatmaq yerinə 
düşər ki, həqiqətən də, dövlətimizin 
başçısının Azərbaycana rəhbərliyi 
dövründə ölkəmizin ərazi bütöv-
lüyü heç vaxt danışıqlar mövzusu 
olmayıb. Prezident İlham Əliyev 
yalnız BMT Təhlükəsizlik Şura-
sının – dünyanın ali beynəlxalq 
qurumunun 4 qətnaməsini rəhbər 
tutaraq, erməni silahlı qüvvələrinin 
işğal edilmiş torpaqlardan dərhal, 
tam və qeyd-şərtsiz çıxarılması-
nı tələb edib. Eyni zamanda, bu 

dövrdə dövlətimizin başçısının 
beynəlxalq müstəvidə səmərəli 
fəaliyyətinin nəticəsi olaraq ATƏT, 
Qoşulmama Hərəkatı, İslam 
Əməkdaşlıq Təşkilatı, Avropa 
Parlamenti, Avropa Şurası Par-
lament Assambleyası və digər 
təşkilatlar tərəfindən Azərbaycanın 
haqlı mövqeyi müdafiə olunub. 
Lakin bütün beynəlxalq təşkilatlar 
tərəfindən qəbul edilən qərar 
və qətnamələrdə Qarabağın 
Azərbaycanın ayrılmaz hissəsi 
kimi tanınması, BMT Təhlükəsizlik 
Şurasının dörd qətnaməsində 
erməni silahlı qüvvələrinin dərhal, 
tam və qeyd-şərtsiz işğal edilən bu 
torpaqlarımızdan çıxarılması qeyd 
olunmasına baxmayaraq, 30 ilə 
yaxın bir dövrdə həmin qətnamələr 
kağız üzərində qalmışdı. Bununla 
bərabər, Minsk qrupu çərçivəsində 
danışıqlar da heç bir bir nəticə 
verməmiş, Ermənistan isə ardıcıl 
olaraq hərbi təxribatlar törətmişdi.   

Bütün bunlara son qoymaq 
üçün ordumuz ötən il sentyabrın 
27-də işğalçı Ermənistanın növbəti 
hərbi təcavüzünün qarşısını 

almaq və təmas xətti boyunca sıx 
şəkildə yaşayan mülki əhalinin 
təhlükəsizliyini reallaşdırmaq 
məqsədilə özünümüdafiə hüququ 
çərçivəsində, beynəlxalq humanitar 
hüquqa əsaslanmaqla əks-hücum 
və cavab tədbirləri gerçəkləşdirdi. 
Silahlı Qüvvələrimizin döyüş 
qabiliyyəti və əzmi, maddi-texni-
ki bazası, ordu–xalq–Prezident 
birliyi qısa müddətdə dövlətimizin 
ərazi bütövlüyünün təmin olun-
ması istiqamətində möhtəşəm 
uğurları şərtləndirdi. Beləliklə, 44 
gün davam edən İkinci Qarabağ 
müharibəsi Azərbaycanın tam 
qələbəsi ilə nəticələndi, ərazi bü-
tövlüyü kimi taleyüklü bir problemi-
miz öz həllini tapdı.  

Vətən müharibəsi başa çatan 
kimi, Azərbaycan düşməndən 
təmizlənən ərazilərimizdə bərpa-
quruculuq işlərinə başlayıb. Onu 
da qeyd edək ki, erməni barbarları 
tərəfindən 30 il ərzində  torpaqla-
rımız işğal alında saxlanılmaqla, 
istismar edilməklə, təbii resursla-
rımız oğurlanmaqla, kəndlərimiz, 
şəhərlərimiz dağıdılmaqla bərabər, 

ərazilərimiz minalanıb.  
Ərazilərimizin minalar-

dan təmizlənməsindən söhbət 
düşmüşkən,  Prezident İlham 
Əliyevin aprelin 20-də Azərbaycan 
Televiziyasına müsahibəsində bu-
nunla bağlı bir məqamı xatırladaq: 
“İndiki mərhələdə orada müxtəlif 
istiqamətlər üzrə işlər görülür, mi-
nalardan təmizləmə prosesi gedir. 
Burada ən böyük çətinlik ondan 
ibarətdir ki, Ermənistan tərəfi bizə 
mina xəritələrini vermir, bundan 
imtina edir. Halbuki biz dəqiq 
bilirik ki, onlarda belə xəritələr 
var. Sadəcə olaraq, bu xəritələri 
verməmək Ermənistanın növbəti 
hərbi cinayətidir. Müharibə başa 
çatandan sonra mina xəritələri 
verilmədiyi üçün 100-dən çox 
ancaq mülki vətəndaş yaralanıb 
və həlak olub. Bu istiqamətdə işlər 
davam etdiriləcək...”. 

Ölkə rəhbəri daha sonra 
minatəmizləmə işlərinin sürətlə 
aparılması üçün yeni avadanlıq 
alındığını, Minatəmizləmə Agentli-
yinin ştat vahidlərinin artırıldığını, 
Türkiyə və Rusiyanın, eləcə də 

Azərbaycan Müdafiə Nazirliyinin 
bu məsələdə fəallıq göstərdiklərini 
diqqətə çatdırıb. 

Xatırladaq ki, bu gün  
düşməndən təmizlənən torpaqlar-
da minatəmizləmə əməliyyatları 
ilə paralel olaraq əsas infrast-
ruktur layihələri də reallaşdırı-
lır.  Ərazilərin elektrik təchizatı 
istiqamətində genişmiqyası 
tədbirlər həyata keçirilir, həm xətlər 
çəkilir, həm də yeni yarımstansiya-
lar tikilir. Hazırda Şuşa şəhərinin 
elektrik enerjisi ilə təminatında 
heç bir problem yoxdur. Bu gün 
Daşkəsəndən Kəlbəcərə yeni 
ötürücü xətlər inşa edilir. Yol inf-
rastrukturunun yaradılması ilə bağlı 
bütün istiqamətlər üzrə işlər uğurla 
gedir. Füzuli–Hadrut, Füzuli–
Cəbrayıl, Bərdə–Ağdam, Göy-
göl–Toğanalı–Kəlbəcər avtomobil 
yollarının tikintisi sürətlə aparılır. 
Bununla paralel olaraq Bərdə–Ağ-
dam və Horadiz–Zəngilan–Ağbənd 
dəmir yolu infrastrukturu da 

yaradılmaqdadır. Bu yol Zəngəzur 
dəhlizinə qədər uzanacaq və artıq 
işlər cədvəl üzrə görülür.   

Qarabağın su təsərrüfatı, 
meliorasiya sistemi demək olar ki, 
tamamilə dağıdılmış vəziyyətdədir. 
Suqovuşan Hidroqovşağı və ora-
dan su götürən Tərtərçay magistral 
kanalları işləksiz haldadır. Həmin 
infrastruktur obyektlərinin bərpası 
üçün Tədbirlər Proqramı hazır-
lanaraq yaxın vaxtlarda icrasına 
başlanılması nəzərdə tutulur.     

Hazırda Füzulidən Şuşaya 
və Göygölün Toğanalı kəndindən 

Murovdağ silsiləsini keçməklə 
Kəlbəcər–İstisu istiqamətində yeni 
avtomobil yollarının tikintisi həyata 
keçirilir. Bərdə–Ağdam dəmir 
yolu xətti yenidən qurulur. Təməli 
Prezident İlham Əliyev tərəfindən 
qoyulan Horadiz–Ağbənd dəmir 
yolu xəttinin gerçəkləşdirilməsi 
istiqamətində də işlər uğurla real-
laşdırılır.  

Füzuli Beynəlxalq Hava Lima-
nının tikintisi də sürətlə aparılır. 
Yaxın gələcəkdə Zəngilan rayonun-
da da yeni hava limanının inşasına 
start veriləcəyi, üçüncü hava lima-
nının isə Laçın rayonu ərazisində 
salınacağı nəzərdə tutulur. 

Prezident İlham Əliyev bərpa 
olunan yaşayış sahələrində müasir 
iqtisadi və texnoloji innovasiyaların 
tətbiqini xüsusi diqqət mərkəzində 
saxlayır. Bu isə Qarabağın yaxın 
gələcəkdə “ağıllı region” kimi dün-
yada tanınacağına əlverişli şərait 
yaradır. Bu baxımdan Zəngilan 
rayonunun Birinci, İkinci və Üçüncü 

Ağalı kəndlərində ilk olaraq “ağıllı 
kənd” layihəsinin həyata keçirilməsi 
mühüm önəm daşıyır.  

İnşa ediləcək “ağıllı kənd”lərdə 
sakinlərin enerjiyə tələbatı yalnız 
alternativ enerji mənbələri hesa-
bına ödəniləcək. Eyni zamanda, 
texnoloji innovasiyanın tətbiqi is-
tehsal, sosial xidmətlər, “ağıllı kənd 
təsərrüfatı” və alternativ enerji kimi 
sahələrin inkişafını sürətləndirəcək.   

Bir müddət bundan əvvəl 
Azərbaycan Prezidenti İlham 
Əliyevin   təsdiqlədiyi “Azərbaycan 
2030: sosial-iqtisadi inkişafa dair 

Milli Prioritetlər”də də qlobal iqlim 
dəyişikliklərinin miqyasının azal-
dılması, təmiz ətraf mühitin təmin 
olunması və Azərbaycanın “yaşıl 
artım” ölkəsinə çevrilməsi kimi 
məsələlər yaxın onilliyin əsas stra-
teji istiqaməti kimi göstərilib.

Yeri gəlmişkən, Azərbaycan 
Prezidenti İlham Əliyev “Ağıllı 
şəhər” (Smart City) və “Ağıllı kənd” 
(Smart Village) konsepsiyasının 
hazırlanması haqqında  19 aprel 
2021-ci il tarixli sərəncam imzala-
yıb. 

Sərəncamda qeyd edilir ki, 
Azərbaycan Respublikasının 
şəhər və kəndlərində göstərilən 
xidmətlərin keyfiyyətinin, 
təhlükəsizliyinin, səmərəliliyinin 
artırılması, onların göstərilməsində 
informasiya texnologiyalarının 
tətbiqi, habelə həmin xidmətlər 
üzrə mövcud resursların səmərəli 
istifadəsi, habelə idarə olunması-
nın təmin edilməsi şəhər və kənd 

yerlərində dayanıqlı inkişafın əsas 
prioritetlərindəndir.

Sonda qeyd edək ki, 
Azərbaycan Prezidenti İlham 
Əliyev, birinci xanım Mehriban 
Əliyeva, qızları Leyla Əliyeva 
aprelin 26-da Zəngilanda olarkən,  
dövlətimizin başçısı tərəfindən 
rayonun 1-ci, 2-ci, 3-cü Ağalı 
kəndlərini əhatə edən birinci “Ağıllı 
kənd” layihəsinin təməli qoyulub. 

Vaqif BAYRAMOV,  
“Xalq qəzeti”

Prezident İlham Əliyev Bakıda 
Hərbi Qənimətlər Parkının açılışından 
sonra hərbi qulluqçularla görüşündə 
vaxtilə olmuş təzyiqlərdən, 
təhdidlərdən, çevriliş cəhdlərindən 
danışarkən, 2003-cü ildə prezident 
vəzifəsinə başlayanda düşmənin 
bütün cəhdlərinə baxmayaraq, 
Azərbaycanın ərazi bütövlüyünü 
qoruyacağına söz verdiyini və bu 
vədə  əməl etdiyini xüsusi vurğulayıb. 
Dövlətimizin başçısı deyib: 

28 aprel 2021-ci il, çərşənbə10

